
SOALAN

Tuan Jeff Ool Chuan Aun [Jelutong] minta MENTERI PENDIDIKAN
menyatakan bilangan, lokasi mengikut negeri, jadual perlaksanaan serta 
kos pembinaan bagi menubuhkan Sekolah Jenis Kebangsaan Cina 
(SJKC) tambahan yang baru seperti yang diumumkan oleh Perdana 
Menteri baru-baru ini.

JAWAPAN

BPP/BPPDP (PM)

Tuan Yang di-Pertua,

Pembangunan sekolah termasuk Sekolah Jenis Kebangsaan Cina 

(SJKC) adalah bagi memenuhi keperluan pendidikan anak-anak 

masyarakat kawasan/daerah setempat selaras dengan keperluan sosial 

dan ekonomi serta akses kepada pendidikan untuk semua (education 

for all). Bagi memenuhi keperluan pendidikan masyarakat Cina, 

pembinaan SJKC baharu dilaksanakan di kawasan yang mempunyai 

penduduk kaum Cina yang ramai. Kementerian Pendidikan Malaysia 

(KPM) telah meluluskan permohonan pembangunan 10 SJKC baharu. 

Pelaksanaan sekolah-sekolah tersebut perlu berdasarkan keutamaan 

dan keperluan projek, serta kebolehupayaan ekonomi dan kewangan 

negara.



Untuk makluman Ahli Yang Berhormat, antara prinsip utama dalam 

pelaksanaan SJKC ialah Bahasa Melayu penting ke arah perpaduan di 

negara kita. Sehubungan dengan itu, semua SJKC perlu memberi 

perhatian kepada penguasaan Bahasa Melayu dengan baik dalam 

kalangan murid-murid di SJKC. Perkara ini selaras dengan amanat YAB 

Perdana Menteri pada 21 Oktober 2017 di Sesi Townhall Persidangan 

Belia Cina Malaysia 2017 di Wisma Huazong, Seri Kembangan, 

Selangor Darul Ehsan.

